
	Բարև Ձեզ, խնդրում եմ նաև ուշադրություն դարձրեք այդ սխալ սահմանված քաշերին, որ ավելի ծանր թմրանյութերը դասված են ավելի մեղմ, քան թե ավելի թեթև թմրանյութերի քաշերը։ Օրինակ՝ կոկաին տեսակը, որ ուղակի աբսուրդ է, որ սկսվում է 0.125 մգ-ից արդեն համարվել առանձնապես խոշոր չափ, այսինքն օգտագործող մարդու մոտ ինչքան որ հայտնաբերվի կամ բերի նրան ամենածանր և բարդ հոդվածով պետք է դատեն, սակայն հոդվածը մաքսանենգության ունի 4 մաս, բայց յուրաքանչյուր քաշի դեպքում նա առանձնապես ծանր հանցագործի նման պետք է դաժան վճռի արժանանա (0.125 մգ մոտ 1 անգամյա չափաբաժնից ավելի քիչ է համարվում), սխալ կազմածքաշերի պատճառով: Եվ յուրաքանչյուր երկրում հերոինի պես թմրանյութը, որը համ ֆիզիկական համ հոգեկան կախվածություն է առաջացնում ավելի ծանր է դասված քան, այս դեպքում կոկաինը, որը մեզ մոտ հակառակն է։ Եվ առանձնապես խոշոր չափերը Եվրոպական երկրներում սկսում են կոկաինի համար 1.5 կիլոգրամից, հերոինի համար 1կգ-ից։ Ռուսաստանում կոկաինի զգալի չափ է համարվում մինչեւ 0.5 գրամ, խոշոր չափ 5գր, առանձնապես խոշոր սկսվում է 1.5կգ (1500գր)։ Խնդրում եմ վերացրեք այդ անհեթեթ և ոչ արդարամտորեն կազմված քաշերը։Շնորհակալություն
	                   Չի ընդունվել: 
Հայտնում ենք, որ թմրամիջոցների և հոգեմետ նյութերի չափաբաժինների սահմանումը ինքնանպատակ չէ, չափերը մշակվել են և  սահմանվել ապացուցողական բժշկության տվյալների և միջազգային փորձի հիման վրա: Բացի այդ չափաբաժինների սահմանումը կանոնակարգվում է  ՀՀ օրենսդրությամբ: Մասնավորապես  «Վարչական իրավախախտումների մասին» ՀՀ օրենքի Հոդված 44.1-ի  3-րդ Կետով սահմանված է, որ օրենսգրքում թմրամիջոցների և հոգեմետ (հոգեներգործուն) նյութերի մանր չափեր են համարվում անսովոր գործածողի, այսինքն` թմրամիջոցներ, հոգեմետ (հոգեներգործուն), ինչպես նաև խիստ ներգործող նյութեր չգործածող, 18 տարին լրացած և գործնականում առողջ անձի օրգանիզմի վրա հոգեներգործուն ազդեցություն թողնելու համար բավարար թմրամիջոցների և հոգեմետ (հոգեներգործուն) նյութերի նվազագույն չափերից մինչև դրանց հնգապատիկը ներառող չափերը: Այնուհետև, «Քրեական օրենսգրքի»   Գլուխ 40–ի Հոդված 393-ի 5-րդ և 6-րդ կետերով  սահմանված է. 
5-րդ կետ` Սույն օրենսգրքում թմրամիջոցների և հոգեմետ (հոգեներգործուն) նյութերի խոշոր չափեր են համարվում, Վարչական իրավախախտումների վերաբերյալ Հայաստանի Հանրապետության օրենսգրքի համաձայն, Կառավարության սահմանած թմրամիջոցների և հոգեմետ (հոգեներգործուն) նյութերի մանր չափերի նվազագույն շեմի քսանհինգապատիկից մինչև հարյուրքսանհինգապատիկը ներառող չափերը:
6-րդ կետ` Սույն օրենսգրքում թմրամիջոցների և հոգեմետ (հոգեներգործուն) նյութերի առանձնապես խոշոր չափեր են համարվում, Վարչական իրավախախտումների վերաբերյալ Հայաստանի Հանրապետության օրենսգրքի համաձայն, Կառավարության սահմանած թմրամիջոցների և հոգեմետ (հոգեներգործուն) նյութերի մանր չափերի նվազագույն շեմի հարյուրքսանհինգապատիկը գերազանցող չափերը:





